
“V36exkHcTOHAa MHJUIMIT TagkukorTiaap: JaBpmii amsKyMmMaHiaap:” Map3yCHIarH
pecnyonuka 36-kym TapMOKJIM WIMUN MacodaBuil OHJIAWH KOH(EpeHIIrs MaTepraiapu
tymiamu, 31 suBaps 2022 itmi. - TomkeHt: «Tadqiqot», 2022. - 9 ©.

Y6y PecniyOnuka-unMuid OHJIaMH JaBpUH aH>KyMaHIap V36exncTon PecnyOnukacunau
PUBOXJIAHTUPUIITHUHT O€IlTa YCTYBOp HyHanuuuiapu Oyiinua Xapakariap cTparerusicusia
Ky31a TYyTWITraH Bazuda - UIMUN W3JIaHULI IOTYKIApUHU aMallMéTra >KOpuid 3Tl Hynu
OounaH ¢aH coxajlapuHU PUBOXIIAHTUPUINTA OAFUIILIAHTaH.

APXUTEKTVYPA BA IU3AVWH MVYHAJIUIIU
PUBOXJIAHTUPUIII

ILK O’RTA ASR O’RTA OSIYO SHAXARSOZLIGI VA ME’MORCHILIGI

Ibraeva Madina Bahromjon qizi

Komoliddin Behzod nomidagi Milliy rassomlik va
dizayn instituti 2-kurs magistranti
Tenepon:+998935682662

Annotatsiya: Ushbu tezisda ilk o'rta asrlarda vujudga kelgan O’rta Osiyo shaharsozligi
va me 'morchiligi va undan topilgan bino qoldiglari va unda ishlatilgan hom ashyolar haqida
qisqacha ma'lumot berilgan.

Kalit so’zlar: VII-VIII asr shaharlar, Eftalitlar hukmronligi, ark, shahriston, Afrosiyob, saroy
kompleksi, Rabod, paxsa devor, Samarqand, Buxoro.

Arab sayyohlari, tarixnavislari va geografiyashunoslarining ma’lumotiga garaganda ilk o‘rta
asr davridagi O‘rta Osiyo shaharlarining aksariyati uch gismdan iborat bo‘lgan. Bu uch qismining
biri shahar arki (ko‘handiz) - hukmdor qarorgohi bo‘lsa, ikkinchisi shahriston bo‘lib, shaharning
asosiy hismi savdohunarmandchilik rastalari, boshqa jamoat hamda turarjoy binolarini o‘z ichiga
olgan. Uchinchi qism rabot deb atalgan va u shahardan tashqaridagi savdo-hunarmandchilik
hududini tashkil etgan. Lekin VII-VIII asr shaharlarini o‘rganish natijalari ularning ko‘pchiligi
fagatgina ikki qismdan — ark (yoki qal’a) va shahristondan tashkil topganligini ko‘rsatadi.

VI asrda Eftalitlar hukmronligi o’rnida vujudga kelgan turk xoqonligi davrida mahalliy
hokimlarning qaramligi ancha sustlashdi. Xorazmda, xususan uning poytaxti Ko’hna Urganchda
— Afrigiylar, Buxoroda — buxorxudatlar, Samarqanda —ixshidlar hukm surishgan. Shaharlar
atrofida alohida feodal qasrlar —ko’shklar mavjud bo’lgan. Ular baland platforma ustiga kvadrat
sahnli (60x60 m.) aniq geometrik tarzga ega bo’lgan ikki gavatli ko’rinishida bo’lgan.

Samarqand shahri qal’a va shahristonining sahni 65 gektar, rabodi bilan esa 200 ga maydonni
egallagan. Rabod qalin paxsa devor bilan uralgan va uning uzunligi 6 km. dan ziyod bo’lgan.
Buxoro shahrining shahristoni 30-35 ga, qolgan o’rtacha va yirik shaharlar esa taxminan 15 ga
bo’lgan. Shaharlar asosan daryo va kanallar bo’yida joylashib ularning suv bilan ta’minlangan.
Ularning kelajakdagi rivojlanishi ushbu suv xavzalari tomonga yo’nalgan. Ta’kidlash joizki,
O‘zbekistoning ko‘plab katta va kichik qadimiy shaharlari, va shu jumladan aytib o’tilgan
Samarqgand, Buxoro va boshqalarning rivoji qadimgi qatlamlarning ustida bo’lganligi uchun,
V-VIII asrlar qatlamlari keyingilarining tagida qolib ketgan.

Afrosiyobning umumiy hududi 230 gektarni tashkil etadi va uning aytarlik butun hududida V-VI
asrlar gatlamlari uchraydi. Shulardan yaxshi o‘rganilganlari sifatida dastlab “saroy kompleksi”
va endilikda “nufuzli oilalar mahallasi” deb atalgan shaharchaning markaziy qismida joylashgan
binolar majmuasini ko‘rsatib o‘tish mumkin. Bu kvartalning ba’zi joylari XIX asr oxiri va
XX asr boshlaridagi arxeologik qazishmalar vaqtida ochilgan va, 1960-yillarida Afrosiyobda
arxeologik gazishmalar mutahassislar tomonidan keng ko‘lamda avj oldirildi. Natijada bir necha
xonalar xarobalari ochiladi, ulardan ba’zilarining devorlarida rangli bo‘yoqlar - tempera (tuxum
sarig‘iga rangdor mineral upa aralashtirib tayyorlanadi) bilan ishlangan devoriy rasmlar topildi.
1965-1968 yillarda Afrosiyobning ikkinchi va uchinchi halgasi mudofaa devorlari oralig‘ida
bir necha xonalardan iborat kompleks kavlab olingan Devoriy surat panno shu kompleksning
markazida joylashgan bir necha xonadan iborat imoratning mehmonxonasidan topilgan. Rasm
syujetiga va bu devoriy suratlardagi bir odam tasvirining kamzuli etagiga tushirilgan sug‘diy
yozuvga garab binolar Samarqand shohi (ishxidi) Varxumanga daxldor imoratlar bo‘lsa kerak
deb taxmin qilinadi. Devoriy rasmlar shuningdek Panjakent, Bolalik tepa, Varaxsha, Yer qo‘rgon
va V-VIII asrlarga oid boshga ko‘pgina shahar xarobalaridan ham topilgan. Movaraunnahrga

xos shaharsozlik va me’morchilikning rivojini qo’shni Tojikistondagi Panjikent shahri misolida
ko’rishimiz mumkin. Ilk o‘rta asrlarga oid mukammal o‘rganilgan shaharlardan biri Qadimiy
Panjakent hisoblanadi. Odatdagiday shahar hududining asosiy qismini Shahriston tashkil etadi,
uning g‘arbida alohida tepaliklarda mustahkam mudofaa tizimiga ega bo‘lgan shahar arki
joylashgan. Turar joy binolarini o‘rtada qurilgan katta kvadrat tarzidagi xona va atrofi gator
uzunchoq va to‘rt burchak xonalar bilan o‘rab olingan komplekslar tashkil etadi. Ularning
ba’zilari ensizroq va eshik joylari yarim aylanasimon toqlar bilan yopilgan bo‘lsa, ba’zi chog‘roq
kvadrat xonalar gumbaz bilan berkitilgan. Katta xonalar markazi kichkina to‘rt burchak tarzida
ochiq qoldirilgan. Bu esa o‘z navbatida XIX-XX asrdagi Xiva hovlilarining ko‘rinishini eslatadi.
V-VIII asrda ham shu katta xonalar mehmonxona va hovli rolini bajarganligi ehtimoldan uzoq
emas. Bundan tashqari V-VIII asrlarga oid qator gishloq inshootlari ma’lum. Qizig‘i shundaki,
bularning asosiy qismi xom g‘isht, paxsa, yog‘och va ba’zilari tog* toshidan qurilgan. Pishiq g*isht
(garchi miloddan oldin ma’lum bo‘lgan bo‘lsa-da) devorlarni tiklashda ishlatilmagan. Avvalgi
an’analarning davomi tarzida paxsa, guvala xam ishlatilgan. Tom yopishda — katta xonalarda
4 yog’och ustunli «chor-xari» sistemasi, hamda gisht ustunlarga tayangan ko’p gumbazli tom
konstruksiyalari qo’llanilgan.

Shuni alohida ta’kidlash kerakki, ilk o‘rta asrdagi binolar juda ham hashamatli tarzda
bezatilgan. Bunga jumladan Afrosiyob Panjakent, Varaxsha, Bolalik tepa, Yerqo‘rg‘on va
boshqga shaharchalardan topilgan devoriy rasmlar guvohlik bersa, ikkinchi tomondan maxsus
loydan ishlangan nagshlar va ko‘plab topilgan yog‘och o‘ymakorligi namunalari misol bo‘la
oladi. Masalan Afrosiyob saroyidagi qabul zalida aniklangan yirik devoriy suratda (xozir muzey
ekspozitsiyasida) Marakanda xukmdori tomonidan turli chet davlatlar elchilarini kabul kilish
marosimi tasvirlangan. Syujet chiroyli moviy fonda aks ettirilgan.

